
PROPAGANDE NE LUFTE: PORTRETIZIMI | SHQIPERISE
NE STUDIMIN E DR. MAX MULLER (MUNIH, 1916)

Abstrakt:

Lufta e Paré Botérore shénoi njé periudhé, kur propaganda luajti njé
rol vendimtar né mobilizimin e mbéshtetjes publike dhe legjitimimin e
veprimeve politike dhe ushtarake té Fugive té Médha. Shqipéria, edhe
pse njé shtet i vogél dhe i brishté, u gjend né mes té interesave
strategjiké dhe rivaliteteve gjeopolitike té kohés. Kété e tregon qarté
edhe studimi i dr. Max Miuller, botuar né kulmin e luftés, i cili
pérdoret si rast studimor né kumtesén toné. Pérmes kétij libri, Miller
synon jo vetém té promovojé njé narrativé pro austro-hungareze, por
edhe té justifikojé praniné dhe kontrollin e Perandorisé Habsburgase
mbi Shqipéring, duke i dhéné njé dimension propagandistik veprés sé
tij. Né kété kontekst, Muller-i e portretizon Shqipériné si njé vend
strategjik, té pasur me burime natyrore, por té prapambetur dhe té
paafté pér vetégeverisje, duke theksuar nevojén pér njé administrim té
jashtém. Ai propozon njé “kolonizim té kontrolluar”, krijimin e njé
administrate moderne dhe njé sistemi arsimor, i cili kombinon shqipen
me gjermanishten, duke synuar formimin e njé elite té re besnike ndaj
interesave austro-gjermané. Objektivi i késaj kumtese &shté té
analizojé strategjité e propagandés sé pérdorur nga dr. Max Miller,
duke u pérgendruar né katér linja kryesore: qasjen teorike mbi
pérdorimin e propagandés né lufté; kontekstin historik dhe gjeopolitik
té Shqipérisé, portretizimin e shqgiptaréve dhe propozimet pér
zhvillimin e vendit né librin e tij mbi Shqipériné. Pérmes analizés sé

thelluar, kumtesa argumenton se libri i Muller-it éshté njé manifest i
propagandés sé integrimit, si¢c e pérkufizon kété té fundit sociologu
francez, Jacques Ellul.

Fjalét kyc: propagandé, Max Miiller, Lufta e Paré Botérore,
Shqipéri, Austro-Hungari, stereotipe kulturore.

Pérdorimi i propagandén gjaté Luftés sé Paré Botérore - njé gasje
teorike

Propaganda gjaté Luftés sé Paré Botérore luajti njé rol kyg né
mobilizimin e burimeve ushtarake dhe civile, né krijimin e aleancave
dhe né ndikimin mbi opinionin publik. Ajo u pérdor gjerésisht si njé
formé e komunikimit strategjik, gé synonte té krijonte e ndikonte te
perceptimet, géndrimet dhe sjelljet e njé audience, né mbéshtetje té njé
agjende specifike. Kjo e fundit pérfshinte pérdorimin e mesazheve té
pérzgjedhura né ményré té kujdesshme (t& cilat mund té ishin
géllimisht té njéanshme dhe/ose té manipuluara) pér té krijuar njé
narrativé gé favorizonte interesat e njé grupi, enti ose geverie té
caktuar.?

Duke u fokusuar te librat, vlen té theksohet se krahas
pérdorimit/shfrytézimit nga geverité dhe autoritetet ushtarake, si njé
mjet me vleré né kornizimin e narrativés propagandistike, pérmbajtja e
tyre ngre shgetésime etike rreth formave té manipulimit, mashtrimit,
shtypjes dhe krijimit té stereotipeve. Né kété aspekt, leximi né ményré
kritike mbetet thelbésor pér té vlerésuar ndikimet dhe pasojat e
propagandés né lufté. Ajo mund té jeté e efekshme né arritjen e
géllimeve, por mund té ¢ojé né manipulimin e perceptimeve dhe
sjelljeve té njerézve, jo gjithmoné né pérputhje me té vértetén,

L Né lidhje me pérdorimin e propagandés gjaté Luftés sé Paré Botérore shih Philip.
M Taylor, Munitions of the Mind: A History of Propaganda from the Ancient World
to the Present Day, Third Edition, Manchester: Manchester University Press, 2003,
176-197.

interesat mé té miré, kohezionin social dhe pavarésiné me mendim e
veprim.

Jacques Ellul (1912-1994), njé sociolog dhe filozof i njohur
francez, né teoriné e tij mbi propagandén e ndan até né dy kategori:
propagandé agjitacioni dhe propagandé integrimi, té cilat veprojné si
ané té njé medaljeje. Propaganda e agjitacionit shérben pér té ngjallur
emocione té forta dhe pér té nxitur veprime té menjéhershme, sic
mund té jeté urrejtja ndaj armikut, duke pérligjur angazhimin e
menjéhershém té qytetaréve né lufté. Nga ana tjetér, propaganda e
integrimit pérdoret pér té krijuar njé konsensus té géndrueshém dhe
mbéshtetje afatgjaté mbi drejtimin politik gjaté luftés dhe géllimet
strategjike pas saj.?

Teoria e "Shkakut té drejté" (Just War Theory) éshté njé tjetér
teori, népérmjet sé cilés shpjegohet angazhimi i Fugive t¢ Médha né
lufté. Sikurse e shpreh edhe veté emri i saj, kjo teori pérpiget té ndjeké
parimet morale, pér té vlerésuar nése fillimi dhe ményra e zhvillimit té
njé lufte jané té drejta.® Duke e pérshkruar luftén si veprim kundér
tiranisé dhe barbarisé, synohet ndértimi i njé narrative morale, gé
justifikon angazhimin né té, ndérsa pérdorimi i propagandés ka si
géllim krijimin e stereotipeve dhe demonizimin e armikut, duke
theksuar mizorité dhe veprimet e paligjshme. Kjo rrit ndjenjén e njé
shkaku té drejté dhe té nevojshém pér ndérhyrje.

Konteksti historik i Shqipérisé gjaté Luftés sé Paré Botérore
Shqipéria shpalli pavarésiné mé 28 néntor 1912, né njé
periudhé kur Ballkani ishte i pérfshiré né konfliktet e Luftés sé Paré
Ballkanike. Shtetet fqinje, Serbia, Gregia dhe Mali i Zi, kishin
pushtuar thuajse gjithé territorin e vilajeteve t€ Rumelisé, té cilin

2 Jacques Ellul, Propaganda: The Formation of Men's Attitudes. Translated by
Konrad Kellen and Jean Lerner, Vintage Books, 1973.

3 «Just War Theory”, Internet Encyclopedia of Philosophy,
https://iep.utm.edu/justwar/ (paré mé 20 tetor 2024).

gartazi e pretendonin, duke sfiduar edhe pérpjekjet e shqiptaréve pér
shtetformim.*

Megjithése Shpallja e Pavarésisé né Kuvendin Kombétar té
Vlorés ishte njé akt vendimtar politik, njohja ndérkombétare u bé e
mundur vetém mé 29 korrik 1913, kur Konferenca e Ambasadoréve
né Londér vendosi pér Kkrijimin e shtetit té pavarur. Né krye té tij,
Fuqité e Médha caktuan princin gjerman Vilhelm von Vid, i cili
mbérriti né Shqgipéri mé 7 mars 1914. E konceptuar si njé shtet i
pavarur dhe neutral nén mbikéqyrjen ndérkombétare, Principata
Shqiptare pérfagésonte kompromisin mes interesave strategjiké té
Fugive t¢ Médha dhe aspiratave kombétare té shqiptaréve. Ajo ishte
njé pérpjekje e Té Médhenjve pér njé siguruar njé geverisje té
géndrueshme, né dobi té konsolidimit té sovranitetin shtetéror. Né
dallim nga sa pritej, Shqipéria mbeti e brishté dhe e ndaré, pér shkak
té rivaliteteve té brendshme politike dhe interesave té Fugive té
Médha.

Shpérthimi i Luftés sé Paré Botérore e pérkegésoi edhe mé
shumé situatén. Fugqité e Médha, garante té pavarésisé dhe integritetit
territorial té shtetit u pérfshiné né lufté, duke mos pérmbushur
angazhimet e marra né Konferencén e Ambasadoréve né Londér.®
Italia dhe Austro-Hungaria, g€ mé paré ishin mbéshtetéset kryesore té
Krijimit té shtetit shqiptar, ndogén politika té ndryshme dhe shpesh
konkurruese pér ndikim né rajon. Né kéto rrethana, Princ Vidi dhe
komisionet ndérkombétare gé vepronin né Shqipéri u larguan. Vendin
e pllakosi anarkia, e né vijim njésia e tij territoriale u shndérrua né
arené lufte, ku pérplasjet midis shteteve ballkanike dhe Fugive té
Médha e béné té pamundur ruajtjen e stabilitetit dhe pavarésiné
efektive.

4 Ledia Dushku, “From Ottomans to Albanians: The First Balkan War and the
Proclamation of Albanian Independence (October-November 1912)”, Istorija 20.
Veka, 1/2024, 2-7.

5 Nicola Guy, The birth of Albania. Ethnic Nationalism, the Great Powers of World
War | and the Emegence of Albanian Independence, London: 1.B. Tauris&Co.Ltd,
2012, 82.

Nga tetori i vitit 1914, shqiptarét pérjetuan pushtime té
njépasnjéshme nga fqinjét ballkaniké, Greqia, Serbia dhe Mali i Zi, té
cilat pretendonin aneksimin e territoreve shqiptare. Né té njéjtén kohé,
Fuqité e Médha, té ndara mes Antantés dhe Fugive Qendrore, synuan
ta pérdorin Shqipériné pér avantazhet e tyre strategjike, duke e
shndérruar vendin né njé zoné lufte.

Mé 23 janar 1916, ushtria austro-hungareze hyri né Shkodér,
njé qytet me réndési strategjike dhe ekonomike pér Ballkanin
Peréndimor. Prania e forcave austro-hungareze né zoné u lehtésua nga
mbéshtetja e figurave me peshé té elités politike vendase, té cilat e
pané ndérhyrjen si njé mundési pér ta shpétuar vendin nga kércénimi
serb dhe malazez. Né thirrjen drejtuar bashkékombasve té tyre,
Perandoria Habsburgase vlerésohej si clirimtarja nga pushtuesit serbg,
ushtarét e sé cilés “po derdhin gjakun pér shpétimin e lirién t’oné, tue
u bamun gati me u shérbye besnikisht mbas fuqiés t’oné e mbas
urdhénavet gi do té marrim”.®

Né muajt gé pasuan, trupat austro-hungareze avancuan drejt
jugut, duke arritur deri né lumin Vjosé. Pérgjaté kétyre operacioneve
ata débuan forcat serbe dhe malaziase, reduktuan ndikimin e aleatéve
bullgaré dhe, mbi té gjitha, mbajtén larg Durrésit kontrollin italian.
Mbi dy té tretat e territorit shgiptar u vendos nén administrimin e
ushtrisé austro-hungareze, duke e kthyer Shqipériné né njé bazé
logjistike dhe ushtarake kyce pér Fugité e Boshtit né Ballkan. Austro-
Hungaria ia kishte dalé té pengonte avancimit e métejshém italian né
rajon, té cilén e shihte si njé kércénim té drejtpérdrejté, vecanérisht né
kushtet kur Italia kishte prishur asnjanésiné dhe me nénshkrimin e
Traktatit té Fshehté t& Londrés (prill 1915) i ishte bashkuar Antantés.’

6 Lef Nosi, Dokumente historike pér t’i shérbyer historisé soné kombétare, Botim i
dyté, pérgatitja pér botim dhe redaktimi shkencor nga Marenglen Verli dhe Ferit
Duka, Tirané: “Néné Tereza”, 2007, 245-246. Thirrje drejtuar shqgiptaréve nga Preng
Bibdoda, Seid Pasha, Fejzi Alizoti, Luigj Gurakugi, Aqif Pashé Elbasani, Cetingé, mé
28 janar 1916.

" Céshtja shqgiptare né aktet ndérkombétare té periudhés sé imperializmit.
Pérmbledhje dokumentesh me njé véshtrim historik, Véll. 11 (1912-1918), véllimi II,

Pérparimi i Austro-Hungarisé dhe Gjermanisé né Ballkan ishte
pjesé e njé strategjie té gjeré pér té krijuar njé zoné ndikimi dhe pér té
kufizuar avancimin e forcave té Antantés. Né kété kontekst, Shqipéria
nuk ishte thjesht njé territor i pushtuar, por njé pjesé thelbésore e
ekuilibrit strategjik midis Fugive Qendrore dhe Antantés. Ndérhyrja
austro-hungareze kishte si objektiv krijimin e njé rrjeti té fortifikuar
ushtarak né rajon, me géllim sigurimin e njé korridori té géndrueshém
midis territoreve té tyre né Ballkan dhe Europén Qendrore. Né dallim
nga Gjermania, Austro-Hungaria kishte objektiva specifiké né
Shqipéri, gé datonin prej vitit 1896. Kéta objektiva pérfshinin
pengimin e avancimit té Serbisé dhe Malit t& Zi, kufizimin e ndikimit
rus dhe sigurimin e njé pranie té forté habsburgase né Ballkanin
Peréndimor.®

Pérvec rolit té saj strategjik, Shqipéria pérfagésonte gjithashtu
njé interes ekonomik pér Austro-Hungariné dhe Gjermaniné. Kjo zoné
ofronte njé bazé pér furnizimet e ushtrisé, njé treg potencial pér
produktet austro-hungareze dhe njé burim té réndésishém té Iéndéve té
para. Minierat e kromit, té bakrit dhe té hekurit, té cilat ishin té
pranishme né veri dhe né jug té Shqipérisé, mund té pérdoreshin pér
industriné e luftés, ndérsa toka bujgésore ofronte njé mundési pér
sigurimin e furnizimeve ushgimore pér trupat austro-hungareze té
vendosura vijén e paré té frontit. Kéta faktoré e béné Shqipériné jo
vetém njé hapésiré e réndésishme ushtarake, por edhe njé aset
ekonomik pér fugité e Boshtit.°

pérgatiti pér botim Arben Puto, Tirané, “8 Néntori”, 1987, 634-642. Traktati i

Fshehté té Londrés, Londér, 26 prill 1915.

8 Ledia Dushku, Edon Qesari, “A dual perspective study: The Italian-Albanians’

political activity in the focus of the relations between Vienna and Rome: 1895-

18977, Hiperboreea, Vol. 11, No. 1, (2023), Penn State University Press: 2023, 41-

42,

9 Arkivi i Institutit t&¢ Historisé (mé tej: AIH), A-1V-239, “Protokolle t& mbledhjeve
té Kaeshillit t¢ Ministrave té Pérbashkét té Monarkisé Austro-Hungareze
(Protokolle der Ministerratssitzungen Osterreich-Ungarns) (1914-1918)”.

Kontrolli mbi Shqipériné i garantonte Austro-Hungarisé akses
té drejtpérdrejté né rrugét tregtare té Adriatikut dhe Mesdheut, duke
kufizuar njékohésisht ndikimin e Italisé, e cila pas prishjes sé
neutralitetit ishte njé konkurrente kryesore né rajon. Rrugét tregtare
luanin njé rol thelbésor né transportimin e burimeve natyrore, arméve
dhe furnizimeve ushtarake, duke siguruar gjithashtu njé lidhje té
pandérpreré midis Ballkanit dhe gendrés sé Perandorisé. Shqipéria
pérfagésonte njé mundési edhe pér zgjerimin e ndikimit kulturor dhe
politik té Austro-Hungarisé né Ballkan. Administrata ushtarake e
vendosur né Shqipéri synonte té krijonte njé sistem té organizuar
geverisjeje, duke promovuar ndikimin habsburgas dhe duke forcuar
lidhjet me elitén vendase, e cila mbéshteste sundimin austro-
hungarez.©

Né Kkété kuadér, Shqgipéria u bé njé hapésiré Kkritike pér
pérplasjet midis Fugive té Médha gjaté Luftés sé Paré Botérore.
Konflikti midis Austro-Hungarisé dhe Italisé pér kontrollin e territorit
shqiptar vazhdoi deri né fundin e luftés, duke reflektuar réndésiné
strategjike té vendit né rivalitetin mé té gjeré gjeopolitik té kohés.

Propaganda dhe ndikimi austro-gjerman né Shqipéri: studimi i
dr. Max Muller-it

Pérve¢c kontrollit ushtarak dhe strategjik mbi Shqipériné,
Fuqité Qendrore pérdorén edhe njé propagandé té miréstrukturuar pér
té justifikuar praniné e tyre dhe pér té ndikuar né perceptimin
ndérkombétar mbi Shqipériné. Kjo propagandé synonte té krijonte njé
narrativé, gé e paragiste ndérhyrjen e Austro-Hungarisé jo si njé
pushtim, por si njé mision civilizues dhe modernizues pér shqiptarét.
Njékohésisht ajo e paraqiti pushtimin e Shqipérisé si njé mision
mbrojtés ndaj mizorive té& ushtrive serbe dhe malaziase. Né kété
kontekst, komandantit austro-hungarez, Thurn, mé 5 shkurt 1916

10 Gentiana Kera, Enriketa Pandelejmoni, “Austrian-Hungarian military
administration in Albania during World War I, Foreign Policy Review, Volume 15,
2022/1, 39-40.

shprehej: “Trupat austro-hungareze e kapércyen kufirin e Shqipérisé
jo si armiqté gé prej shumé vjetésh shtypin vendin tuaj, jo si ata gé ju
kané rrezikuar pasuriné tuaj, por si miq”.t

Duke Iéné ménjanén terrenin, njé nga shembujt e spikatur té
propagandés kulturore dhe politike éshté libri i dr. Max Miuller-it,
Albaniens  Zukunft:  Politische  Erwagungen,  Theoretische
Betrachtungen, Praktische Vorschlage (E ardhmja e Shqipérisé:
Konsiderata politike — Refleksione teorike — Propozime praktike),
botuar né Munih né kulmin e Luftés sé Paré Botérore. Ky libér
shérben si njé manifest i diskursit propagandistik austro-hungarez, i
cili_ synonte té legjitimonte kontrollin mbi Shqipériné pérmes
argumenteve politike, ekonomike dhe kulturore.

Dr. Max Miiller, njé intelektual gjerman i lindur né Munih,
ishte njé studiues i njohur pér kérkimet e tij mbi Ballkanin dhe
Lindjen. Né kohén e botimit té librit, ai ishte né té dyzetat dhe kishte
njé pérvojé té gjaté né udhétime dhe studime mbi rajonin. Pas
pérfundimit té studimeve né letérsi klasike, ai u pérfshi né kérkime
mbi Orientin, duke organizuar ekspedita né Beograd, Sofje dhe
Stamboll. Gjetjet e tij i publikonte né njé revisté shumégjuhéshe,
organ i shogérisé gjermane pér Ballkanin, ku pasgyronte njé diskurs té
harmonizuar me interesat gjermané dhe austro-hungarezé né rajon.*2

Né tetor té vitit 1917, ai u emérua president i shoqérisé
gjermano-austriake “Shqipéria”, me gendér né Munih, njé organizaté
gé promovonte interesat austro-gjermané né Shqipéri pérmes
diplomacisé dhe propagandés. Né kété periudhé, Mller-i u angazhua
edhe né pérpjekje diplomatike népérmjet kontakteve né Ballhausplatz
(selia e Ministrisé sé Jashtme austro-hungareze), si dhe né fushata
propagandistike gé mbéshtetnin rikthimin e Princ Vidit né Shqipéri.

% Haus, Hof und Staatsarchiv Wien, Politisches Archiv, Albanien (mé tej:
HHSt.A.PA.A), né AIH, Vj. 26-9-946, Thirrje e Thurn-it drejtuar shqiptaréve,
Shkodér, mé 5 shkurt 1916.

2 HHSt.A.PA.A né AlH, Vj. 27-2-296. Njoftim i komisarit civil austro-hungarez né
Shkodér pér ministrin e Punéve té Jashtme, Shkodér, 18 dhjetor 1917.

Pavarésisht njohurive dhe pérkushtimit té tij ndaj rajonit,
Mdller-i shihej me skepticizém nga diplomacia austro-hungareze. Ai
vlerésohej si njé intelektual energjik dhe aktiv, por jo gjithmoné i
besueshém. Marrédhéniet e tij me politikén zyrtare austro-hungareze
mbetén té ndérlikuara. Ndonése Muller-i promovonte njé vizion té
Shqipérisé nén mbikéqyrjen austro-gjermane, géndrimi i Vjenés ndaj
Princ Vidit nuk ishte mbéshtetés. Ky moskoordinim pérfundimisht
ndikoi negativisht né marrédhéniet e Muller-it me autoritetet austro-
hungareze, duke cuar né njé pérkegésim té raporteve mes tyre. Duke
filluar nga fillimi i vitit 1918, ai u etiketua si njé aventurier politik i
paskrupullt, ndérsa shogéria gé ai drejtonte u konsiderua si njé
organizaté me orientim antiaustriak. Propaganda e késaj shogérie u
vlerésua nga Vjena si njé déshmi e mungesés sé kuptimit té realitetit
politik dhe ekonomik té Shqipérisé. Si rezultat, autoritetet austro-
hungareze sugjeruan gé nénshtetasit e Perandorisé t¢ mos béheshin
pjesé e késaj shoqgérie, duke e izoluar gradualisht Muller-in nga rrethet
diplomatike austro-hungareze.™®

Duke iu rikthyer analizés sé librit, vérehet se Miiller-i
artikulonte njé vizion gé justifikonte ndérhyrjen dhe kontrollin austro-
hungarez mbi Shqipériné, duke e paraqitur até si njé domosdoshméri
pér zhvillimin dhe stabilitetin e vendit. Ai e pérshkruan té ardhmen e
Shqipérisé nén mbikéqyrjen dhe udhéhegjen e Fugive Qendrore, duke
pérdorur njé séré stereotipesh dhe perceptimesh kulturore pér té
ndértuar njé narrativé gé mbéshtet interesat austro-gjermané.

Mdller-i 1 paraget shqiptarét si njé popull i lashté, me njé
histori té pasur, por té prapambetur dhe té paafté pér vetéqgeverisje pa
ndihmén e njé force té jashtme. Ai argumenton se vetém Austro-
Hungaria dhe Gjermania mund té sjellin rend dhe prosperitet, duke
ndérthurur njé qgasje kolonizuese dhe modernizuese njékohésisht. Pér
té pérligjur ndérhyrjen dhe kontrollin austro-hungarez, me té drejté ai
e pérshkruan Shqipériné jo vetém si njé territor me réndési strategjike,

13 HHSt.A.PA.A né AlH, Vj. 28-3-316. Njoftim i ambasadorit austro-hungarez né
Gjermani pér ministrin e Punéve té Jashtme, Berlin, 18 shkurt 1918.

por edhe si njé vend me potencial t¢ madh ekonomik dhe turistik, i
cili, sipas tij, ka nevojé pér njé doré té forté dhe té drejté pér té arritur
stabilitet dhe zhvillim.*

Stereotipet kulturore né veprén e Miiller-it theksojné ndasité
dhe fragmentarizimin e brendshém té popullit shgiptar, duke ndértuar
njé narrativé qé i paraget ata si té paafté pér vetéqgeverisje dhe té varur
nga ndérhyrja e Fugive t¢ Médha. Stereotipi kryesor gé ai pérdor
lidhet me pérshkrimin e shqiptaréve si njé popull i ndaré né bajrage
dhe fise, ku dallimet fetare midis myslimanéve dhe Kkatolikéve
theksohen si njé faktor shtesé pér pércarjen e tyre. Kjo ndarje paraqgitet
si njé pengesé kryesore pér zhvillimin e vendit, duke krijuar idené se
vetém njé fugi e jashtme mund té sigurojé bashkimin dhe organizimin
e nevojshém pér ndértimin e njé shteti funksional dhe té géndrueshém.

Njé nga propozimet kryesore t€ Miller-it lidhet me konceptin
e asaj q¢€ ai e quan “kolonizim i kontrolluar”. Ai sugjeron vendosjen e
austriakéve dhe gjermanéve né Shqipéri, pérfshiré tregtaré,
industrialisté, inxhinieré, mjeké dhe népunés me kapital, si elementé té
domosdoshém pér zhvillimin dhe modernizimin e vendit. Né funksion
té krijimit té njé geverisjeje t€ géndrueshme dhe efektive, Muller-i i
kushton njé vend té réndésishém reformés né administratén publike
dhe ngritjes sé njé sistemi arsimor modern, i cili do té edukonte rininé
shqgiptare me ndérgjegje kombétare dhe ndjenjén e disiplinés né puné.

Né kété kontekst, ai propozon gé mésimi né klasat e uléta té
zhvillohet né gjuhén shqipe, ndérsa né klasat e mesme dhe té larta né
até gjermane, duke ofruar né ményré fakultative mundésiné e mésimit
té gjuhéve té tjera, si: fréngjishtja, anglishtja dhe italishtja. Sipas tij,
standardizimi i gjuhés shqipe ishte njé element thelbésor pér krijimin e
njé identiteti té pérbashkét kombétar. Derisa té arrihej Kkjo, ai
sugjeronte gé mésimi té zhvillohej né dialekt, duke e paré kété si njé
hap té pérkohshém drejt formimit té njé ndjenje té forté uniteti
kombétar.

14 Max Miuller, Albaniens Zukunft: Politische Erwégungen, Theoretische
Betrachtungen, Praktische Vorschlage, Reinhardt, 1916.

Pér funksionimin e rregullt té shtetit, Muller-i thekson nevojén
pér krijimin e njé sistemi fiskal té drejté dhe efikas. Sipas tij, njé
sistem i miréstrukturuar i taksave ishte thelbésor pér financimin dhe
garantimin e shérbimeve publike, duke siguruar té ardhurat e
nevojshme pér ndértimin e infrastrukturés, zhvillimin e arsimit dhe té
shéndetésisé, si dhe pér mbéshtetjen e programeve zhvillimore. Pérveg
kétyre funksioneve, njé administraté fiskale efektive do té ndikonte
edhe né pérmirésimin e standardeve té jetesés dhe né nxitjen e
zhvillimit ekonomik té vendit.

Megjithaté, duke marré parasysh gjendjen e véshtiré socio-
ekonomike dhe nivelin e larté t& prapambetjes né Shqipéri, Muller-i
argumentonte se reformat duhej té zbatoheshin né ményré graduale
dhe té kujdesshme, pér té shmangur kryengritjet apo forma té tjera
rezistence nga popullsia lokale. Ai vlerésonte gjithashtu réndésiné e
respektimit té traditave vendore dhe té institucioneve patriarkale, duke
e paré kété si njé ményré té pérkohshme pér té siguruar stabilitet dhe
pranueshméri nga ana e shqiptaréve.®

Sa i pérket organizimit ushtarak, Miller-i sugjeronte gé fiset
dhe bajraget té integroheshin né njé forcé té pérbashkét, e cila do té
kontribuonte né ruajtjen e rendit dhe né krijimin e njé ndjenje té
pérbashkét mbrojtjeje. Sipas tij, njé strukturé e tillé mund té
ndihmonte edhe né eliminimin gradual té gjakmarrjes, duke e
zévendésuar kété tradité me njé sistem mé té organizuar té sigurisé
dhe mbrojtjes kolektive.

Libri i Max Miuller-it pér Shqipériné pérfagéson njé shembull
Klasik té pérdorimit té propagandés sé integrimit sipas teorisé sé
sociologut dhe filozofit francez, Jacques Ellul. Ai pérdor teknika dhe
jep mesazhe, té cilat pérputhen miré me konceptet e késaj teorie, duke
u fokusuar né krijimin e njé konsensusi t& géndrueshém pér legjitimin
e ndérhyrjes dhe zhvillimin e vendit nén drejtimin e Austro-Hungarisé
dhe mbikégyrjen e Gjermanisé. Libri krijon njé narrativé, e cila
mbéshtet idené e njé udhéhegjeje té forté dhe té drejté nga forca té

15 Po aty.

jashtme, pér té siguruar stabilitet dhe zhvillim, ¢ka pérputhet me
géllimin e propagandés sé integrimit, pér krijimin e njé konsensusi té
géndrueshém. Duke i pérshkruar shqiptarét si té prapambetur dhe té
ndaré, justifikohet nevoja pér njé mbikéqyrje té vazhdueshme té
jashtme. Muller-i pérdor narrativén pozitive, se vetém Austro-
Hungaria dhe Gjermania mund té sjellin zhvillim dhe civilizim né
Shqipéri. Népérmjet saj, ai krijon imazhin pozitiv, legjitimon
ndérhyrjen austro-hungareze, me synimin qé té garantojé mbéshtetje
brenda dhe jashté vendit pér praniné né rajon. Kjo gasje pérfagéson
gjithashtu njé formé té integrimit té shqiptaréve né politikat e Fugive
Qendrore, gé do té thoté pranim dhe mbéshtetje nga vendasit pér
mbikéqgyrjen e jashtme, si e vetmja ményré pér zgjidhjen e
problemeve shqiptare.

Duke sugjeruar respektimin dhe ruajtjen e traditave lokale, nén
drejtimin e Té Médhenjve, njé aspekt i réndésishém Ky i propagandés
sé integrimit, synohet té ruhet stabiliteti dhe té forcohet uniteti
kombétar, nén njé kornizé té caktuar politike dhe sociale. Réndésia
strategjike dhe ekonomike e Shqipérisé pér Austro-Hungaring, né dobi
té justifikimit té pranisé dhe ndérhyrjes sé saj né rajon, pérputhet me
propagandén e integrimit, qé synon té krijojé njé bazé té géndrueshme
pér mbéshtetjen publike té politikave dhe veprimeve té geverisé, né
rastin konkret té autoriteteve ushtarake austro-hungareze me gendér né
Shkodér.

Theksimi i ruajtjes sé autonomisé lokale, por e mbikéqyrur dhe
e ndihmuar sé jashtmi, ndihmon né Kkrijimin e ndjenjés sé
vazhdimésisé dhe té stabilitetit, elemente ky¢ kéto té propagandés sé
integrimit. Né njé qasje afatgjaté, edhe krijimi i njé sistemi arsimor
modern, gé do té integrojé mésimin e gjuhés shqipe me até gjermane,
duke e pérgatitur rininé shqiptare pér té gené pjesé e njé shogérie té
modernizuar, éshté njé tjetér mekanizém i propagandés sé integrimit,
népérmjet sé cilés synohet krijimi i njé elite té re té arsimuar, pjesé e
kontekstit té ri.



